
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০
কবিতাকুসুমাঞ্জলি।





পাব উচ্চ পদ আর রাশি রাশি ধন,

ভাবি স্বাধীনতাধন করে বিসর্জ্জন।

কিন্তু তায় জানেন যে বিড়ম্বনা কত,

কে হেরেছে হেন মুর্খ সেবকের মত।


কত কটু কথা সয় চাটুবাক্য কর,

যোগায় প্রভুর মন, পদানত রয়।

কি ফল তাহাতে ফলে ভাবেনা কখন,

এ হেন বর্ব্বর কোথা, সেবক যেমন।


মনে মনে জানে পিতা পরম দৈবত,

তাঁরে না সেরিয়া হয় প্রভুসেবারত।

ভাবিলে যাহার কায দেহ যায় জ্বলে,

বরাক দাসের সম কে আছে ভূতলে।


মুখে বলে স্বাধীনতা মহামূল্য ধন,

কাযে ভাবে পরসেবা পরম রতন।

যদি যায় দাস্য, তবে করে কায় হায়,

কে বল অবোধ হেন সেবকের প্রায়।

	        এই পাতাটি অন্য কোনো ভাষায় উপলব্ধ নয়।

